
O�zbekiston fuqarolari 
uchun Shvetsiyada mavsumiy 
ishlash uchun ruxsatnoma



Shvetsiya yoki boshqa Yevropa Ittifoqi davlatlari tomonidan 
berilgan Shengen vizasi Shvetsiya hududida ishlash huquqini 
bermaydi. Qonuniy va xavfsiz ishlash uchun ruxsatnomani oldindan 
rasmiylashtirish kerak.

TARTIB

Agar Shvetsiyada mavsumiy ish taklifini olgan bo‘lsangiz, mamlakatga kirishdan 

oldin ishlash ruxsatini olishingiz kerak. Ish beruvchidan rasmiy ish taklifi 

bo‘lganidan keyingina hujjatlarni topshirish mumkin. 

Ish beruvchi Shvetsiyada ro‘yxatdan o‘tgan bo‘lishi va chet ellik ishchilarni yollash 

huquqiga ega bo‘lishi kerak. Undan kompaniya nomi va uning ro‘yxatdan o‘tish 

raqamini bilib oling. 

1-qadam Ish beruvchi ariza berishni boshlaydi

Shvetsiyadagi ish beruvchi sizning mavsumiy ishga joylashish uchun arizangizni 

maxsus elektron tizim orqali yuboradi. Ma’lumotlar jo‘natilgandan so‘ng, tegishli 

kasaba uyushmasiga yuboriladi, u bo‘lajak ish sharoitlarini tekshiradi va sharhlaydi. 

Bu sizning halol va munosib mehnat sharoitlariga ega bo‘lishingiz uchun qilinadi.

BILISH MUHIM

Ish beruvchi hech qachon ariza berganlik uchun pul olmaydi.  Xususiy 

shaxslarga yoki vositachilarga pul o‘tkazmang.

2-qadam Siz arizaning o‘zingizga tegishli qismini to‘ldirib, unga kerakli 
hujjatlarni ilova qilasiz

Ish beruvchi o‘z qismini tugatgandan so‘ng, siz arizangizning bir qismini 

to‘ldirishingiz kerak bo‘lgan saytga havola qilingan elektron pochta manziliga xat 

olasiz.

Barcha kerakli hujjatlarni ilova qilish kerak: xorijga chiqish pasporti, imzolangan 

mehnat shartnomasi, Shvetsiyadagi turar joyni tasdiqlash, sug‘urta va sizning 

holatingizga mos keladigan boshqa hujjatlar. 



BILISH MUHIM

Arizada Shvetsiyaning qaysi elchixonasi yoki konsulligida pasportingizni 

taqdim etish kerakligi ko‘rsatilgan bo‘lishi kerak. Ba’zan intervyu 

tayinlanishi mumkin.

O‘zbekiston fuqarolari ushbu jarayonni Shvetsiyaning Istanbuldagi Bosh 

konsulxonasida o‘tkazmoqda. 

3-qadam Shvetsiya migratsiya boshqarmasi (Migrationsverket) 
tomonidan arizani ko‘rib chiqish

Hujjatlar yuborilgandan so‘ng, tekshiruv natijalarini kutish qoladi. Migrationsverket 

ish beruvchidan yoki sizdan qo‘shimcha ma’lumot so‘rashi mumkin. Bu jarayonning 

odatiy qismi bo‘lib, hujjatlaringiz to‘liq va to‘g‘ri ekanligiga ishonch hosil qilish 

uchun kerak.

4-qadam Pasportni tekshirish va biometriya

Yakuniy qaror qabul qilishdan oldin pasportingizni ko‘rsatishingiz kerak bo‘ladi: 

• shaxsan Shvetsiyaning Istanbuldagi Bosh konsulxonasida, 

yoki

• ayrim hollarda - «pasport check» raqamli tizimi orqali.

Shuningdek, suratga tushish va barmoq izlarini topshirish kerak bo‘ladi. 

5-qadam qarorni kutish

Barcha bosqichlar bajarilgandan so‘ng, yechimni kutish qoladi. Muddatlar hujjatlar 

to‘plamini qanchalik to‘liq taqdim etganingiz va boshqa omillarga qarab farq qilishi 

mumkin.  Qaror qabul qilinganda, email orqali bildirishnoma olasiz. 



ASOSIY TALABLAR

Amaldagi chet el pasporti.

Ariza topshirish vaqtida Yevropa Ittifoqi/Yevropa iqtisodiy hamkorlik 

hududidan tashqarida yashash.

Imzolangan mehnat shartnomasi.

Tegishli standartdagi uy-joyni tasdiqlash. 

Bunday turar-joy deganda qulay va xavfsiz sharoitlarga ega bo‘lgan xona 

tushuniladi, bu yerda doimiy isitish mavjud; maishiy ehtiyojlar va shaxsiy gigiyena 

uchun issiq va sovuq suvdan foydalanish imkoniyati; sanitariya qulayliklari; 

elektr energiyasi, oshxona jihozlari, oziq-ovqat saqlash va pishirish joylari; 

buyumlarni saqlash joyiga kirish va kiyimlarni yuvish imkoniyati. Turar joy binoning 

mustahkamligi, yong‘indan himoyalanishi yoki sanitariya holati bilan bog‘liq 

kamchiliklarga ega bo‘lmasligi lozim. 

 ` Yashash joyini o‘zgartirish haqida xabar berish muhim - bu qonun talabi, 

aks holda jarima yoki qamoq jazosigacha bo‘lgan oqibatlar yuzaga kelishi 

mumkin.

 ` Kompleks tibbiy sug‘urta shoshilinch yordam, kasalxonaga yotqizish, 

shoshilinch stomatologiya, vatanga qaytish kabilarni qamrab oladi.

 ` Malakani tasdiqlash.

 ` Ruxsat etilgan muddat tugagach, Shvetsiyani tark etish niyati.

 ` Yetarli daromad - oyiga kamida 13 000 SEK (taxminan 1300 AQSh dollari).

 ` Talab etilgan daromadga erishish maqsadida turli xil tasodifiy ishlarni 

birlashtirish mumkin emas.

 ` Agar avval Shvetsiyada ishga joylashish shartlari buzilgan yoki ish beruvchi 

qonunni buzgan bo‘lsa, ariza rad etilishi mumkin.



ASOSIY HUJJATLAR 

Ariza topshirishdan oldin quyidagi hujjatlar tayyorligiga ishonch hosil qiling:

Xorijga chiqish pasporti nusxalari (ma’lumotlar, fotosuratlar, imzo 

qo‘yilgan sahifalar).

Imzolangan mehnat shartnomasi.

Ish haqi varaqalari - agar siz o‘tgan mavsumda bir xil ish beruvchida 

ishlagan bo‘lsangiz.

Tibbiy sug‘urta hujjatlari.

Uy-joy hujjatlari:

 ` ijara shartnomasi,

 ` agar uy-joy ish beruvchi tomonidan taqdim etilsa- maxsus forma + shartnoma,

 ` subijara holatida - mulk egasi/tashkilotdan ruxsat beruvchi hujjat.

Malakani tasdiqlash.



MUDDATLAR VA UZAYTIRISH

 ` Ruxsatnoma 12 oylik davrda ko‘pi bilan 6 oyga berilishi mumkin.

 ` Bir yoki bir necha davrda berilishi mumkin.

 ` Amal qilish muddati pasportning amal qilish muddatidan oshmasligi kerak.

 ` Barcha talablarga rioya qilgan holda uzaytirish mumkin.

 ` Turar joyni o‘zgartirish haqida albatta xabar berish kerak.

QIYMATI VA KO‘RIB CHIQISH MUDDATI

Topshirish narxi - 2000 SEK (taxminan 210 AQSH dollari).

Hujjatlarni ko‘rib chiqish muddati turlicha bo‘lishi mumkin, o‘rtacha - bir necha 

haftadan bir necha oygacha. Bu sizning hujjatlar to‘plamini qanchalik to‘liq 

topshirganingizga va qo‘shimcha ma’lumot so‘rashga zarurat bor-yo‘qligiga, 

shuningdek, boshqa sabablarga bog‘liq. Ish boshlanishi mo‘ljallangan sanagacha 

qaror olishga ulgurishingiz uchun hujjatlarni oldindan topshirishingiz tavsiya etiladi.

ODATIY XATOLAR

Ruxsatnomani berish yoki uzaytirishni rad etish, shuningdek, jarimalar va 

deportatsiyaga olib kelishi mumkin bo‘lgan quyidagi harakatlardan saqlaning:

ruxsatsiz ishlash;

ruxsatnoma muddati tugaganidan keyin Shvetsiyada qolishga urinish;

agar migratsiya boshqarmasi tomonidan ruxsat berilmagan bo‘lsa, 

boshqa ish beruvchida yoki bir nechta ish beruvchida ishlash;

uy-joy, daromadlar yoki mehnat sharoitlari haqida noto‘g‘ri yoki to‘liq 

bo‘lmagan ma’lumotlarni taqdim etish;

yashash manzili o‘zgarganligi haqida o‘z vaqtida xabar bermaslik

Agar siz u yoki bu vaziyatda qanday yo‘l tutish kerakligiga ikkilansangiz, izoh olish 

uchun Toshkentdagi Migratsiya resurs markaziga murojaat qiling.



Axborot manbasi: 

Shvetsiya migratsiya boshqarmasi

https://www.migrationsverket.se/en 

FOYDALI MANZILLAR VA KONTAKTLAR

ГShvetsiyaning Istanbuldagi Bosh konsulligi

Istanbul, Beyo‘g‘li, Istiqlol shoh ko‘chasi, 247

Migratsiya bo‘limi telefon raqami: +90 (0) 212 334 06 06

(dushanbadan payshanbagacha 14:00 dan 15:00 gacha).

Email manzili: migration.istanbul@gov.se

Shvetsiya migratsiya boshqarmasi (Migrationsverket)

Ma’lumot uchun telefon: +46 771 235 235

(dushanbadan jumagacha soat 9:00 dan 15:00 gacha).

Elektron pochta orqali so‘rov shakli 

https://www.migrationsverket.se/en/contact-us/email-us.html 

Toshkentdagi migratsiya resurs markazi

Toshkent, O‘zbekiston, Yashnobod tumani, Parkent ko‘chasi, 331-uy.

Murojaat uchun telefon: +998 90 819-06-25

Elektron manzil: mrc-uzbekistan@icmpd.org 

Telegram kanali: https://t.me/mrc_uzb

Instagram: www.instagram.com/mrc_uzbekistan 

O‘zbekistonning Shvetsiyadagi Elchixonasi

Stokgolm, Xantverkargatan 26

Telefonlar: +46 73 567 11 68, +46 8 500 891 30

(konsullik masalalari bo‘yicha).

Veb-sayt: https://uzembassy.se/ 

Telegram kanali: https://t.me/uzembassy_sweden

https://www.migrationsverket.se/en
https://www.migrationsverket.se/en/contact-us/email-us.html

Ushbu material Shvetsiya Adliya vazirligi tomonidan moliyalashtiriladigan 

Migratsiya siyosatini rivojlantirish xalqaro markazi (MSRXM - ICMPD) 

tomonidan amalga oshirilayotgan «Mahalliy darajada imkoniyatlarni 

kengaytirish uchun reintegratsiya va axborot yordami orqali 

O‘zbekistondan tartibsiz migratsiyaning oldini olish» (RISE) loyihasi 

doirasida tayyorlangan.

Ushbu nashrning mazmuni MSRXMning mutlaq mas’uliyati hisoblanadi 

va donorning nuqtai nazarini aks ettirishi shart emas.

Ushbu ma’lumot faqatgina ma’lumotnoma xususiyatiga ega bo‘lib, 2025-

yil dekabr oyidagi nashr paytida dolzarb hisoblanadi.


